
























































































































































































































































































































































































































































































































































































































































































































































































































































































































































































































गाथा-२६८ ड८५ 
    

कहा है। आहा...हा... ! राग की क्रिया, जितने विकल्प उत्पन्न हों, यह... यह... ये सभी 

क्रियायें राग की हैं और वह क्रिया लौकिक की है, व्यवहारनय की है, उसके करनेवाले 

लौकिकजन हैं - ऐसा कहते हैं | समझ में आया ? 

दूसरी बात--शमित कषायों ( २ ) निरुपराग उपयोग के कारण... क्या कहते 
हैं ? निरुपराग-उपराग नहीं, जिसमें विकल्प नहीं, राग नहीं | ऐसे उपयोग के कारण 

“जिसने कषायों को शमित किया है ऐसा ' हो,.... राग और विकल्परहित निर्विकल्प 

उपयोगवाला होने से जिसने कषायों को शमित किया है। समझ में आया ? सम्यग्दर्शन 

उपरान्त, आत्मा का निर्णय करने के उपरान्त इतना अन्तर है। निरुपराग उपयोग है। 

रागरहित आत्म-व्यापार है। अस्थिरता का जो राग था, वह भी टाला है - ऐसा कहते हैं 
और निरुपराग निर्विकारी उपयोग | विकल्प जो शुभ, किसी भी प्रकार का, तीर्थकरगोत्र 

बाँधने का उपयोग या रागादि, इन सबसे रहित निरुपराग उपयोग के कारण | उपराग- 

मेलवाला राग, उससे रहित उपयोग के कारण 'कषायों को शमित किया है.... ' शान्त 

किया है । उपशमरस पर्याय प्रगटी है--ऐसा कहते हैं | समझ में आया ? 

अब कोई कहे कि यह तो अत्यन्त कषायें शमित की हैं--ऐसा कहा, (इसलिए ) 

बारहवें गुणस्थान की बात है । (यदि उनकी बात होवे ) तब तो संसर्ग करने की बात करते 

हैं तो ऐसा ही संसर्ग करे तो नुकसान होता है, यह तो निचले गुणस्थान की बात है । बहुत 
से ऐसा अर्थ करते हैं न? ऐसा जहाँ आवे, निरुपराग, देखो ! बिल्कुल राग नहीं। ऐसा 

व्यापार तो बारहवें गुणस्थान की (बात है) । अरे सुन न भाई ! यहाँ तो लौकिक संसर्ग इसे 

नहीं करना, तो बारहवेंवाले को नहीं करना, ऐसा (कहना है) यहाँ ? यहाँ तो अभी छठवें 

(गुणस्थानवाले ) की बात है । समझ में आया ? निरुपराग उपयोग आया न! यह आता है, 

बहुत जगह यह आता है । कषायरहित, कषायरहित मुनि हैं | कषायरहित भी कब होते हैं ? 
बारहवें में होते हैं। अरे... ! भाई ! वह नहीं । यहाँ तो जो बुद्धिपूर्वक राग गया है और 
निरुपराग का ही जिनका उपयोग का परिणमन है । अबुद्धि का राग रहा, उसके वे स्वामी 

नहीं और उनमें वह है ही नहीं | निरुपराग-रागरहित उपयोग का भी व्यापार है । जिसके 

कारण कषाय शमित हो गयी है । समझ में आया ? 

(2) निरुपराग उपयोग के कारण 'जिसने कषायों को शमित किया है 

ऐसा ' हो,.... ऐसा हो तो भी, ऐसा कहते हैं । लौकिकजन का परिचय, संसर्ग करना नहीं । 

समझ में आया ? तीसरा पद । 'तवोधिगो चावि' ( ३ ) निष्कम्प उपयोग का बहुशः 
अभ्यास करने से ' अधिक तपवाला '.... भाषा देखो ! यह निश्चय तप | आहा...हा... ! 

निष्कम्प उपयोग | इच्छा नहीं, बिल्कुल इच्छा उत्पन्न नहीं होती--ऐसा निष्कम्प उपयोग। 

कम्प है, वह राग है । निष्कम्प उपयोग ! बहुशः... ( अर्थात्‌) बहुत, खूब, बहुत, बारम्बार 

अभ्यास करने से । निष्कम्प अर्थात्‌ इच्छारहित का आत्मा में व्यापार करने से । इच्छानिरोधतप: 

“ऐसा है न ? सम्यग्दर्शनपूर्वक, कषाय उपशम किया है, वह निष्कम्प उपयोग में रमता 
है, बारम्बार अभ्यास करने से अधिक तपवाला है, इसका नाम तप, ऐसा। महीने के 

अपवास किये हैं या दो महीने के किये हैं, ऐसा वह तप नहीं । समझ में आया ? तीव्रता, 

उग्रता... शान्त वीतरागता अन्दर ऐसी प्रगट हुई है, यह छठवें गुणस्थान की बात है, हाँ! 
समझ में आया ? आहा...हा... ! 

निष्कम्प उपयोग का.... कम्प अर्थात्‌ कंपना अर्थात्‌ विकल्प होना, वह कम्प है 
--यहाँ तो ऐसा कहते हैं | वैसे तो योग वह कम्प है परन्तु यहाँ तो विकल्प हुआ, वही कम्प 
है-ऐसा कहते हैं | अस्थिर हुआ न ? स्वरूप की स्थिरता में से कम्प उठा । समझ में आया ? 

आहा...हा... ! निष्कम्प उपयोग का बहुत ही अभ्यास करने से, बारम्बार अभ्यास करने से, 

खूब, बहुत (अभ्यास करने से) अधिक तपवाला' हो--इस प्रकार.... अधिक 

तपवाला है| पाठ है न ? तवोधिगो । मूल पाठ में तवोधिगो शब्द पड़ा है । तीन बोल हुए। 
समझ में आया ? 

इस प्रकार ( इन तीन कारणों से ) जो जीव भलीभाँति संयत हो,.... लो! 

अब वापस संयत की भाषा आयी। इस प्रकार जो भलीभाति संयत हो ।( इन तीन कारणों 

से ) जो जीव भलीभाँति संयत हो,.... इन तीन कारणों से जो भलीभाँति संयत हो। 

ज्ञेयाकार शब्द और सत्‌ का जिसे ज्ञान में परिणमन हुआ है--ऐसे ज्ञातृत्व का निर्णय; 
कषाय उपशान्त हुआ है--ऐसा निरुपराग; और यह अकम्प उपयोग--ऐसा स्थिर हुआ है। 

ऐसा जीव भलीभाँति संयत हो,.... फिर भाषा यह है, देखो! 

वह भी लौकिक ( जनों के ) संग से असंयत ही होता है, .... असंयत ही होता 

है। यहाँ तो निमित्त की प्रधानता से कथन है न ? होता है स्वयं से, परन्तु उसे उसका संग 
करने का भाव हुआ न ? समझ में आया ? वह जीव, लौकिक संसर्ग से असंयत ही होता 

है,.... लो! क्योंकि अग्नि की संगति में रहे हुए पानी की भाँति.... निमित्त बताते हैं 
न? गर्म होता है तो स्वयं से, परन्तु अग्नि का वहाँ निमित्त है। इसी तरह भ्रष्ट होता है स्वयं 

से, परन्तु वहाँ लौकिक संसर्ग का निमित्त है । चरणानुयोग की व्याख्या इस प्रकार से होती 

है। वहाँ भी बहुत विवाद उठाते हैं | देखो ! पर के संसर्ग से, पर के निमित्त से भी जीव में 

नुकसान होता है, यह लिखा इसमें | इसका अर्थ करना चाहिए न भाई ! संसर्ग करने का 

तेरा भाव हुआ, उससे तुझे नुकसान है, तब निमित्त से नुकसान है--ऐसा कहने में आता 

है। समझ में आया ? 

इस गाथा का दृष्टान्त देते हैं। (दूसरे विद्वान ने) भी दृष्टान्त दिया है। आगे की गाथा 

में है न? भाई! वह नहीं ? दृष्टन्त दिया है। अग्नि की संगति में रहे हुए पानी की 
भाँति.... देखो | उसे विकार अवश्यंभावी है। ऐसा । अग्नि का निमित्त होता है और पानी 

गर्म न हो--ऐसा होगा ? परन्तु निमित्त तब ही कहलाता है कि नैमित्तिक हुआ, तब उसको 
निमित्त कहा गया न ? भाई ! यहाँ नैमित्तिक हुआ, तब उसको निमित्त कहा गया, निमित्त 

से हुआ--ऐसा कहा गया। इसी प्रकार लौकिक संसर्ग से यह भ्रष्ट हुआ तो पर लौकिक 

संग से ( भ्रष्ट) हुआ--ऐसा कहा जाता है, गजब अवसर ! निमित्त उपादान का ऐसा विवाद 

(करते हैं) । भगवान ! किसलिए विवाद करता है ? (एक विद्वान ने) यह बहुत लिया है, 

ये लोग ऐसा कहते हैं, ये लोग ऐसा कहते हैं । कौन कहते हैं 2? भगवान कहते हैं । यह लोग 

(अर्थात्‌) कौन कहते हैं ? भगवान | यहाँ आचार्य महाराज स्वयं कहते हैं, देखो ! परद्रव्य 

से नुकसान होता है, कर्म से नुकसान होता है, इस खोटे संसर्ग से नुकसान होता है, आत्मा 

Se तो लाभ होता है और कर्म हटे तो लाभ होता है--सब बातें व्यवहारनय के कथन हैं । 

समझ में आया ? 

क्योंकि अग्नि की संगति में रहे हुए पानी की भाँति.... अग्नि की संगति में 
रहे हुए.... ऐसी भाषा है न? कया ? अग्नि की संगति में रहे हुए पानी की भाँति उसे 

विकार अवश्यंभावी है। इसलिए लौकिक संग सर्वथा निषेध्य ही है। लो | इसलिए 
लौकिक संग (अर्थात्‌) जिसकी दृष्टि में विपगीतता है और जिसे लौकिक ही आचरण 
आदि व्यवहारनय का पड़ा है--ऐसे का संग निषेध्य ही है, निषेध्य ही है; उसका संग 

करना नहीं । 

भावार्थ - जो जीव संयत हो, अर्थात्‌.... यह संयत की व्याख्या की ।( १ ) जिसने 

शब्दब्रह्म को और उसके वाच्यरूप समस्त पदार्थों को जाननेवाले ज्ञातृतत्त्व का 
निर्णय किया हो,.... जो साधु हों, सच्चे सन्त हों, उन्होंने तो ऐसे ज्ञातृतत््त्का अनुभव 

किया होता है । समझ में आया ? निर्विकल्प भगवान वीतराग; राग से भिन्न पड़कर जिसने 

आत्मा का अनुभव किया है--ऐसा ज्ञातृतत्त्व का जिसने निर्णय (किया हो ), एक बात। 

( २) जिसने कषायों को शमित किया हो... कषाय अर्थात्‌ पुण्य-पाप के विकल्प, 
राग-द्वेष को शमित किया हो। दो (बात हुई) ( ३) और जो अधिक तपवानू्‌ हो,.... 
ऊपर कहा था वह । निष्कम्प उपयोगवाला | बह जीव भी.... ऐसे जीव भी... दूसरों की 

तो कया बात करना ? ऐसा कहते हैं । साधारण लोग चलित हो जायें, अन्दर से च्युत हो जायें, 

क्षण में जिस ओर की हवा हो, उस ओर की ध्वजा की पूंछ हिले परन्तु यह तो ऐसा हो तो 

भी लौकिकजन के संग से असंयत ही होता है;... अन्दर में-अभिप्राय में गड़बड़ हो 

जाती है, अन्दर से उथल-पुथल हो जाती है कि आहा... | यह कुछ (सच्चा लगता है) 
समझ में आया ? व्यवहार पहले हो, फिर निश्चय हो, व्यवहार में कुछ निश्चय का साधन 

है, कुछ व्यवहार में है (--ऐसी गड़बड़ हो जाती है ) । 

प्रश्न : व्यवहार भगवान ने लिया किसलिए ? 

समाधान : है, ऐसा जानने के लिये कहा है। कहा अर्थात्‌ क्या ? उस भूमिका में 
व्यवहार कैसा हो--वह जानने के लिये कहा है । जाना हुआ प्रयोजनवान्‌ कहा है। भगवान 
ने (समयसार की ) बारहवीं गाथा में जाना हुआ प्रयोजनवान्‌ कहा। आदर किया हुआ 

प्रयोजनवान है और करनेयोग्य प्रयोजनवान है--ऐसा कहा है ? है ? है, उसे बतलावें नहीं ? 
चौथी भूमिका में, पाँचवीं भूमिका में, छठवीं भूमिका में जो-जो उसके राग की जाति हो, 
कितनी कैसी किस प्रकार की, (वह) बतलाते हैं । जानना तो चाहिए ही जानने में तो इस 

  

  

  

  

  

  

  

  

 



गाथा-२६८ ४८९ 
  

  

विश्व को भी जानना पड़ेगा तो वह भी जानने में आया न विश्व में ? विश्व में वह राग जानने 

में आ गया या नहीं ? विश्व को जाना, पूरे विश्व को और शब्दब्रह्म को जाना, उसमें रागादि 

व्यवहार है और यह (स्वभाव) निश्चय है, दोनों जाना। आहा...हा... ! समझ में आया ? 

निर्विकार वीतराग पर्याय, वह निश्चय है और उस भूमिका में--चौथे-पाँचवें आदि में-- 

रागादि, वे व्यवहार हैं ।यह सब विश्व में आ जाता है । विश्व में आनेवाले, (उसको ) ज्ञान 

उसे जान लेता है । समझ में आया ? 

ओरे... भगवान ! तुझे करना है या क्या करना है ? बापू! तुझे बचाव करना है ? ऐसा 
कहते हैं। हैं? बचाव करना हो तो अनादि से बचाव किया है, अब क्या करना है ? 

आहा...हा... | क्षण में देह छूटेगी, भाई | हाय... हाय... करते, रोग, श्वाँस और पीड़ा, उस 

समय तेरी नजर कहाँ होगी ? चिदानन्द आत्मा, राग से भिन्न है, उसकी नजर बिना-- 

अनुभव बिना कोई शरण है नहीं, दूसरी कोई चीज आधार नहीं । समझ में आया ? 

क्योंकि जैसे अग्नि के संग से पानी में उष्णतारूप विकार अवश्य होता है,.... 

ऐसा। उसी प्रकार लौकिकजन के संसर्ग को न छोड़नेवाले.... ऐसा। छोड़ता नहीं 

और वह अपने भाव में संग करता है न? लौकिकजन के संसर्ग को न छोड़नेवाले 

संयत के असंयततारूप विकार अवश्य होता है। अन्दर विपरीतता रह जायेगी-शल्य 

रह जायेगी । आहा...हा... | कर्म के बिना विकार होता है ? कर्म के बिना विकार होता है ? 

बात सच्ची लगती है। भगवान ने नहीं कहा, ज्ञानावरणीय कर्म ज्ञान को रोके ? ऐसा करके 

(विपरीत अभिप्राय) डाले | राग की मन्दता शुभ उपयोग, वह धर्म का साधन नहीं ? करने 

को नहीं कहा ? उसमें डाले, दौलतराम में आता है न “जा लगि शुभउपयोगी करनी ' आता 

है न? भजन में आता है। यह चर्चा हमारे हुई है। बहुत समय (पहले संवत्‌) १९९९ में 
(हुई है) । समझे न ? देखो यह कहा ! परन्तु क्या कहा इसमें ? वह तो सम्यग्दर्शन है, राग 
से भिन्न अनुभव है; राग मेरी चीज नहीं, उससे लाभ नहीं । राग तो मेरा आत्मा आनन्दमूर्ति 

के अनुभव से (भिन्न है) ऐसा भान हुआ है, उसे (जब) शुद्ध उपयोग की दशा नहीं होती, 

शुद्ध उपयोग की दशा नहीं होती, तब उसे शुभभाव होता है। वह करनी कही । करनी करने 
को (कहा) । करने का अर्थ कि होता है--ऐसा व्यवहारनय से करना, ऐसा कहा जाता है। 

  

  

  

  

  

  

  

 



४९० प्रवचन सुधा ( भाग-१० ) 
    

गजब, परन्तु बचाव ऐसा करे न ! समझ में आया ? ऐई ! भाई ! तुम्हें मोक्ष नहीं जाना ? क्यों 

केवल नहीं होता ? यह पता नहीं पड़ता कि केवलज्ञानावरणीय है, इसलिए नहीं होता परन्तु 

हमारा पुरुषार्थ ऐसा नहीं है, इसलिए नहीं होता--ऐसा कह न ? 

प्रश्न : हमने पुरुषार्थ पूरा-पूरा किया है ? 

पूज्य गुरुदेवश्री : इसकी बात सत्य परन्तु निकालने की तो अन्दर जितनी योग्यता 
हो उतनी निकले या ऐसे का ऐसे जबरदस्ती खींचकर निकालते होंगे ? आहा...हा... ! 

पुरुषार्थ का पिण्ड है परन्तु पुरुषार्थ के पिण्ड को अनुभव में लिया। लेने के पश्चात्‌ उसे 

पुरुषार्थ गति में पर्याय में चले, वह उसकी मर्यादा में चले | समझ में आया ? आहा...हा... ! 

ऐसी बात है । यह भी उसके क्रम में जो पर्याय आनेवाली हो, ऐसा इसे पुरुषार्थ होता है। 

इसे-समकिती को पता है। आहा...हा... ! समझ में आया ? सूक्ष्म बात है | योग्यता (कहे ) 
परन्तु योग्यता अर्थात्‌ जब सम्यग्दर्शन हुआ, ज्ञायक का भान हुआ, तब योग्यता की पर्याय 

का ज्ञान हुआ, तब उसे क्रमबद्ध यही पर्याय आनेवाली थी, उसका ज्ञान हुआ। इस बिना 

ज्ञान कहाँ से लाया ? 

तीन बोल कहे थे, नहीं ? अभी नहीं कहे थे ? होना हो, होने का हो, वह होता है। 
योग्यता और क्रमबद्ध | भाई ने लिखा है, निहालभाई ने । कितने में, ५३९ वाँ बोल है न ? 

५३९ या इतने में है कुछ। कहो, समझ में आया ? उसमें डाला है । खटकता है--ऐसा 

लिखा है । समझे बिना होना होगा, वह होगा, क्रमबद्ध है, उसकी योग्यता से होता है--यह 
बात सब सत्य, परन्तु यह कौन समझता है ? यह कौन बोलता है ? जानता कौन है ? जिसे 
आत्मा-ज्ञायक तत्त्व--ऐसा जो निर्णय हुआ है, उसके ज्ञान में होना होगा वह होगा, उसके 

ज्ञान का उसे ज्ञान वर्तता है और क्रमबद्ध होने का उसे अन्दर निर्णय है । समझ में आया ? 

अज्ञानी को निर्णय कहाँ है ? अभी क्रमबद्ध भी जमता नहीं । क्रम से होवे तो ऐसा हो जाये, 

क्रमबद्ध हो जाये तो ऐसा हो जाये, फिर अपने को पुरुषार्थ करने का नहीं रहेगा। भगवान 
को दिखा है... अरे | सुन न भाई ! तुझे भगवान ने देखा है, इसका निर्णय (कहाँ है ) ? सर्वज्ञ 
ने देखा है, वैसा होगा--ऐसा निर्णय जहाँ करने जाये, वहाँ तो ज्ञायक का निर्णय होता है-- 
ऐसी बात है परन्तु बात ऐसी उल्टे रास्ते चढ़ गयी है न? समझ में आया ? 

    

  

  

  

  

  

  

  

  

 



गाथा-२६८ ४९१ 
  
  

जहाँ भगवान, शब्द और सारे विश्व को जाननेवाला ज्ञान पी गया आत्मा। उसे 

अन्दर अनुभव हुआ और दृष्टि हुई, निर्विकल्प सम्यग्दर्शन (हुआ) । वहाँ फिर सम्यग्दर्शन 

के प्रकार (निकालता है) । कोई कहता है चरणानुयोग का समकित | यह फिर करणानुयोग 
का समकित | समकित किसी का नहीं होता, समकित तो आत्मा का ही होता है । ऐसे के 

ऐसे... समझ में आया ? चरणानुयोग का समकित, एक द्रव्यान॒ुयोग का समकित | समकित 

तो एक ही होता है, दो समकित होते ही नहीं, सुन न! 

मुमुक्षु : निश्चय और व्यवहार... 

पूज्य गुरुदेवश्री : व्यवहार भी समकित नहीं | समझ में आया ? आहा...हा... ! 
ऐसी विपरीत मान्यता मिथ्यात्व की तुझे पहना देगा। यदि संग करने जायेगा तो। भाई ! 

आहा...हा... ! जिसे कुछ समझना ही नहीं, दरकार ही नहीं, ऐसे का ऐसा पड़ा हो उसके 

लिए कोई बात (है नहीं ) । 

मुमुक्षु : अपन देखें तो सही यह क्या कहते हैं ? सुने तो सही । 

पूज्य गुरुदेवश्री : खबर नहीं ? खबर नहीं उसे क्या कहते हैं, उसका परिचय 
नहीं, खबर नहीं ? कहाँ-कहाँ लोग... अभी अब अनजाना रहा नहीं । उसका परिचय 

करूँगा तो मुझे लाभ होगा--ऐसा तो भाव नहीं न ? कुछ अपने को वहाँ से नया जानने को 

मिलेगा, उसका अर्थ हुआ कि उसकी श्रद्धा में ही कुछ कहेगा उसमें से लाभ लेना है। दृष्टि 

विपरीत है । कठिन काम, भाई ! क्या हो ? 

आचार्य महाराज कहते हैं लौकिकजन के संसर्ग को न छोड़नेवाले संयत के 

असंयततारूप विकार अवश्य होता है। इसलिए लौकिकजनों का संग सर्व प्रकार 
से त्याज्य ही है। समझ में आया ? आहा...हा... ! २६८ गाथा बहुत सरस ! 

  

  

  

  

  

  

  

  

  

  
  

 



Gira - 282 गाथा - २६९ 

अथ लौकिकलक्षणमुपलक्षयति- 

णिग्गंथं पव्वइदो वट्टठंदे जदि एहिगेहिं कम्मेहिं। 

सो लोगिगो त्ति भणिदो संजमतवसंपजुत्तो वि।।२६९ |। 

नै्ग्रन्थ्यं प्रत्रजितों वर्तते यघद्यैहिक: कर्मभि:। 

स लौकिक इति भणित: संयमतप:सम्प्रयुक्तोडपि | ।२६५९ || 

प्रतिज्ञातपरमनेर्गरन्थ्यप्रव्ज्यत्वादुदूढसंयमतपोभारोषपि मोहबहुलतया श्लथीकृतशुद्धचेतन-व्यवहारो 
मुहुर्मनुष्यव्यवहारेण व्याघूर्णमानत्वादैहिककर्मानिवृत्ती लौकिक इत्युच्यते | ।२६९ | 
  

अथानुकम्पालक्षणं कथ्यते- 

तिसिदं बुभुक्खिदं वा दुहिदं दट्टूण जो हि दुहिदमणो | 

पडिवज्जदि तं॑ किवया तस्सेसा होदि अणुकंपा |।३ ६ | | 

तिसिदं बुभुक्खिदं वा दुहिदं दट्टूण जो हि दुहिदमणो पडिवज्जदि तृषितं वा बुभुक्षितं वा 
दुः:खित॑ वा दृष्ट्‌वा कमपि प्राणिनं यो हि स्फुटं दुःखितमना: सन्‌ प्रतिपद्यते स्वीकरोति। क॑ कर्मतापन्नम्‌ | 

dd mera! कया। किवया कृपया दयापरिणामेन। तस्सेसा होदि अणुकंपा तस्य पुरुषस्यैषा 

प्रत्यक्षीभूता शूभोपयोगरूपानुकम्पा दया भवत्तीति। इमां चानुकम्पां ज्ञानी स्वस्थभावनाम-विनाशयन्‌ 

संक्लेशपरिहारेण करोति। अज्ञानी पुनः संक्लेशेनापि करोतीत्यर्थ: | |३ ६ | | 

अथ लौकिकलक्षणं कथयति-णिग्गंथो पव्वइदो वर्रादिपरिग्रहरहितत्वेन निर्ग्रन्थोडपि दीक्षाग्रहणेन 

प्रत्रजितोडपि वट्टदि जदि वर्तते यदि चेत्‌ | कै: | एहिगेहि कम्मेहि ऐहिकै: HAM: भेदाभेदरत्नत्रयभावनाशकै: 

ख्यातिपूजालाभनिमित्तैज्योतिषमन्त्रवादवैदकादिभिरैहिकजीवनोपाय-कर्मभि: | सो लोगिगो त्ति भणिदो 

स लौकिको व्यावहारिक इति भणित: | किविशिष्टोइपि | संजमतवसंजुदो चावि द्रव्यरूपसंयमतपोभ्यां 

संयुक्तश्रपीत्यर्थ: | |२६९ |।



गाथा-२६९ ४९३ 
  

  

  

अब, 'लौकिक' (जन) का लक्षण कहते हैं:-- 

निर्ग्रन्थ दीक्षित जीव जो, तप व संयम युक्‍त हैं। 
5 रहें लौकिक कर्म में तो, कहें लौकिक ही उन्हें ॥२६९॥ 

अन्वयार्थ - | नेग्ग्रैन्थ्यं प्रत्नजितः ] जो (जीव) निर्ग्रन्थरूप से दीक्षित होने के 
कारण [ संयमतपः संप्रयुक्तः अपि ] संयमतपसंयुक्त हो उसे भी, [ यदि सः ] यदि वह 

[ ऐहिकैः कर्मभिः बर्तते ] ऐहिक कार्यो सहित वर्तता हो तो, wife: sta attra: J 
“लौकिक' कहा गया है। 

टीका - परमनिर्ग्रन्थतारूप प्रत्नज्या की प्रतिज्ञा ली होने से जो जीव, संयम-तप के 

भार को वहन करता हो उसे भी, यदि उस मोह की बहुलता के कारण शुद्धचेतनव्यवहार 
को छोड़कर निरंतर मनुष्यव्यवहार के द्वारा चक्कर खाने से ऐहिक' कर्मों से अनिवृत्त हो 
तो, 'लौकिक' कहा जाता है ॥२६९॥ 

  

  

  

  

  

प्रवचन नं. २४९ का शेष वीर संबत २४९५ द्वितीय आषाढ़ कृष्ण १०, गुरुवार, ०७ अगस्त १९६९ 
  

अब, 'लौकिक' ( जन ) का लक्षण कहते हैं: -- लो, लौकिक किसे कहना ? 

तुमने तो इनकार किया परन्तु लौकिक कहना किसे ? इसका तो हमें ज्ञान होना चाहिए न 
कि लौकिक ऐसा होता है। 

णिग्गंथं पव्वइदों वट्टदे जदि एहिगेहिं कम्मेहि। 

सो लोगिगो त्ति भणिदो संजमतवसंपजुत्तो वि।।२६९ |। 

निर्ग्रन्थ दीक्षित जीव जो, तप व संयम युक्‍त हैं। 
5 रहें लौकिक कर्म में तो, कहें लौकिक ही उन्हें ॥२६९॥ 

अन्वयार्थ : 'नैग्रेन्थ्यं प्रत्नजितः' जो ( जीव ) नि्ग्रन्थरूप से दीक्षित होने के 
कारण.... वस्त्ररहित ऐसा | जिसे वस्त्र का धागा नहीं--ऐसा निर्ग्रन्थ दीक्षित है । समझ में 

आया ? और वह भी संयमतपसंयुक्‍त... है । यह सब व्यवहार संयम, हाँ | समझ में आया ? 
१. ऐहित - लौकिक। 

  

 



Seu प्रवचन सुधा ( भाग-१० ) 
  

  

  संयमतपसंयुकत... है | इन्द्रिय दमन, बाहर का उस प्रकार के विकल्पों को घटाकर कषाय 
की बहुत मन्दता (की है) ऐसे संयम और तप। बाह्य तप | उसे भी, यदि वह ऐहिक 
कार्यों सहित वर्तता हो.... अकेले लौकिक कार्य में अर्थात्‌ विकल्‍प और राग की क्रिया 

में वर्तता हो तो वह 'लौकिक ' कहा गया है। ऐसा कहते हैं | व्यवहारिक कहो, लौकिक 
कहो | जिनोक्त व्यवहार जो है न, वह लौकिक जीव है । वास्तव में अमृतचन्द्राचार्यदेव की 
ध्वनि है।है ? मनुष्यव्यवहार पाठ है न ? पहले ९४ गाथा में आ गया है। आत्मा निर्विकल्प 
सम्यग्दर्शन-ज्ञान, राग रहित क्रिया--ऐसी जिसे प्रगट नहीं हुई और अकेले राग की क्रिया 

में ही आत्मा का कल्याण और व्यवहार क्रिया वह मेरा धर्म है अथवा वह कारण है अथवा 
उसमें भी कुछ है--ऐसा माननेवाले सब लौकिक मिथ्यादृष्टि व्यवहार क्रियाकाण्ड के 

स्वामी हैं; लोकोत्तर नहीं--ऐसा यहाँ कहना है । लो ! समझ में आया ? अपवास करे तो 
अनाहारादिक का साधन है। आत्मा अनाहारिक है न ? इसलिए अपवास करने में अनाहारिक 

आत्मा का वह प्रयोग है--ऐसा अज्ञानी मानता है। अनाहारिक कैसा है, वह तो अभी 
अनुभव में आया नहीं, किसका प्रयोग तू करता है ? समझ में आया ? आहा...हा... ! यह 

कहते हैं कि लौकिक कार्य में वर्तता हो, वह लौकिक कहा है। लो! 

टीका : परमनिर्ग्रन्थतारूप प्रव्नज्या की प्रतिज्ञा ली होने से.... है न? परम 

निर्ग्रन्थता (अर्थात्‌) बिल्कुल वस्त्र का एक धागा भी नहीं, ऐसी निर्ग्रन्थता। ऐसी 

परमनिर्ग्रन्थतारूप प्रव्नज्या की प्रतिज्ञा ली होने से जो जीव संयम-तप के भार को 

बहन करता हो.... वह भार है। आहा...हा... | श्रावक नाम धराकर बारह व्रत पालता हो; 

मुनि हो, उसे महाव्रत आदि हो वह सब भार-बोझा है। आहा...हा... ! अन्तर रागरहित 

स्वरूप की अन्तर अनुभवदृष्टि बिना, इस सम्यग्दर्शन के बिना वह सब बोझा है- भार है। समझ 
में आया ? यह तो समयसार में आ गया है--क्लेश करो तो करो, टूट मरो तो भी कल्याण 

नहीं है--ऐसा आता है न ? निर्जरा अधिकार में आता है। (१४२) कलश में आता है। 

यदि उस मोह की बहुलता के कारण.... भाषा देखो ! पाठ स्पष्ट है। मिथ्यात्व 

की बहुलता के कारण शुद्धरचेतन व्यवहार को छोड़कर.... देखो, मिथ्यात्व भाव के 

कारण शुद्ध चैतन्य व्यवहार अर्थात्‌ भगवान आनन्दमूर्ति निर्विकल्प की दृष्टि-ज्ञान और 

  

  

  

    

  

  

  

 



गाथा-२६९ BR 
  

  

  निर्मल वीतरागी पर्याय को शुद्धचेतन व्यवहार कहा है। वही व्यवहार है। पर्याय की निर्मलता 
(ही व्यवहार है ) । निर्विकल्प सम्यग्दर्शन निश्चय और सम्यग्ज्ञान-स्वसंवेदन का ज्ञान 

और रागरहित वीतरागी आनन्द की उमग्रता--ऐसी जो तीन दशा, उस दशा को चैतन्य 

व्यवहार कहा है। चेतन का व्यवहार । चेतन द्रव्य है त्रिकाली, उसकी यह निर्विकारी पर्याय 

(होवे), उसे चैतन्य का व्यवहार कहा है । समझ में आया ? वह विकल्प है, वह चैतन्य 

व्यवहार नहीं - ऐसा कहते हैं । वह तो जड़ का है। आहा...हा... ! बहुत कठिन काम | लोगों 
को ऐसा लगता है... बापू | मार्ग ही यह है भाई | वस्तु का स्वभाव ऐसा है। भगवान ने कुछ 

किया नहीं है दूसरे का। मार्ग जैसा है, वैसा कहा है | उन्होंने किया वह अपनी परिणति की 
है, वह अलग बात है। ऐसा स्वरूप ही वस्तु का स्वरूप है, क्योंकि आत्मा जिनस्वरूप 

वीतरागस्वरूप है। उस वीतरागस्वरूप की अन्तर अनुभव की दृष्टि-निर्विकल्प सम्यग्दर्शन 

का-आनन्द का वेदन (होवे), उसमें प्रतीति वह सम्यक्‌ है, उसका ज्ञान-आनन्द का 

ज्ञान, ब्रह्मानन्द का ज्ञान, वह ज्ञान है--ऐसे स्वरूप की रमणता, उस प्रकार की शक्ति की 

व्यक्तता की दशा, वह वीतराग परिणति / वीतराग पर्याय, वह चैतन्य का व्यवहार है। चेतन 

द्रव्य त्रिकाली, उसकी पर्याय ऐसी, उसे व्यवहार कहते हैं । समझ में आया ? 

ऐसे शुद्धचेतन व्यवहार को छोड़कर निरंतर मनुष्यव्यवहार के द्वारा चक्कर... 

खाता है | देखा ? चक्कर--ऐसे-वैसे घुमता हुआ चक्कर... चक्कर... डांवाडोल (होता 

है) | अन्दर में यह किया और यह किया, यह छोड़ा, यह रखा, यह लिया--ऐसे विकल्प 

के चक्र में डांवाडोल घूमता है, कहते हैं । निरन्तर.... निरन्तर ( क्यों कहा) ? अनुभवदृष्टि 

जो निर्विकल्प आनन्द और ज्ञान तो हुआ नहीं। अत: अकेले व्यवहार के विकल्प में... 

आगे कहेंगे--संसार तत्त्व । मिथ्यादृष्टि साधु, वही संसार तत्त्व है । ऐसे मनुष्यव्यवहार के 

द्वारा.... मनुष्यव्यवहार अर्थात्‌ व्यवहार क्रिया। अनुभव-सम्यग्दर्शनरहित पंच महाव्रत 

बारह ब्रत, तपादि की क्रिया वह सब मनुष्यव्यवहार है; आत्मा का व्यवहार नहीं । चक्कर 

खाता है, चक्कर लगाता है। 

ऐहिक कर्मों से अनिवृत्त हो तो, 'लौकिक ' कहा जाता है। ऐहिक कर्मों से 
अनिवृत्त हो.... ऐसा कहा न ? ऐहिक (अर्थात्‌) द्वन्वयी, लौकिक बस ! इतना। ख्याति, 

  पूजा, लाभ के निमित्तभूत ज्योतिष, मन्त्र, वाद इत्यादि-इत्यादि कार्य । जयसेनाचार्य में है। 

भाई का-अमृतचन्द्राचार्य का अर्थ यह है। अकेले क्रियाकाण्ड के परिणाम, महात्रत के या 

ब्रत के, ब्रह्मचर्य के या तप के वर्तते हैं, वह मनुष्य व्यवहार है; उसने चैतन्य व्यवहार छोड़ 

दिया है। ऐसे का संग करना नहीं । विशेष कहा जायेगा। 

(श्रोता : प्रमाण वचन गुरुदेव |) 

    

  

  

प्रवचन नं. २७००. वीर संबत २४९५ द्वितीय आषाढ़ कृष्ण ११, शुक्रवार, ०८ अगस्त १९६९ 
  

  यह प्रवचनसार, चरणानुयोगसूचक चूलिका, २६९ गाथा हुई । क्या कहा २६९ में ? 

देखो | लौकिक का लक्षण कहा न ? अमृतचन्द्राचार्य ने तो लौकिक उसे ही कहा है। अपने 
(फुटनोट में ) 'ऐहिक' का अर्थ दूसरा किया है । ऐहिक का अर्थ,... वास्तव में तो आत्मा 

आनन्द और ज्ञायकस्वरूप का जहाँ अनुभव नहीं, ऐसा जीव लौकिक अर्थात्‌ दया, दान, 
व्रत, भक्ति तपादि की क्रिया जो है, उसे यहाँ लौकिक अथवा मनुष्य का व्यवहार कहा है। 

समझ में आया ? वह लोकोत्तर व्यवहार नहीं । 

भगवान आत्मा ज्ञानस्वरूप चैतन्य, उसकी रागरहित निर्विकल्प शान्ति और आनन्द 

की क्रिया, जिसे शुद्धचेतनाविलास कहा है, (वह लोकोत्तर व्यवहार है ) । देखो | आया है 

न इसमें ? शुद्धचेतनव्यवहार को छोड़कर.... ऐसा आया है | शुद्धचेतनव्यवहार को 
छोड़कर निरंतर मनुष्यव्यवहार के द्वारा..... इस मनुष्यव्यवहार की व्याख्या अपने 

(गाथा) ९४ में आती है। ९४ गाथा, देखो | ९४ है न? उसमें आती है। ९४ की टीका में 

पहली पाँचवीं लाईन है।यह मैं मनुष्य ही हूँ, मेरा ही यह मनुष्य शरीर है। अर्थात्‌ मनुष्य 
की क्रियाएँ जो शरीर की होती हैं और उनके लक्ष्य से जो कुछ शुभराग की क्रिया हो, उसमें 
स्वयं एकाकार है । अहंकार-ममकार द्वारा ठगाते हुए, अविचिलतचेतना-विलासमात्र 

आत्पमव्यवहार से च्युत होकर.... भगवान आत्मा! वह तो शास्त्र के पठन की बात से पार 
है। आहा... ! समझ में आया ? मन्द कषाय के परिणाम से भी यह तो पार की बात है। 

यहाँ कहते हैं कि जो कोई प्राणी, भगवान आत्मा चेतनविलासमात्र आत्मव्यवहार, 

शुद्ध आनन्द और ज्ञान के जो निर्विकारी निर्विकल्प क्रिया के परिणाम अर्थात्‌ जो 
निश्चयमोक्षमार्ग | व्यवहारमोक्षमार्ग, वह मोक्षमार्ग है नहीं; वह तो विकल्प और राग है। 
निश्चय जो आत्मा आनन्दस्वरूप में लिपटकर / एकाकार होकर जो निर्विकल्प वीतरागी 

सम्यग्दर्शन, वीतरागी अनुभव और ज्ञान तथा वीतरागी शान्ति--ऐसा जो आत्मा का 

व्यवहार (प्रगट हुआ), उसे आत्मव्यवहार कहा जाता है| ऐसे व्यवहार से च्युत होकर 
जिसमें समस्त क्रियाकाण्ड को छाती से लगाया जाता है.... देखो ! ऐसा मनुष्य का 

व्यवहार, उसकी व्याख्या (की है) । जैसे बालक को छाती से लगाते हैं न ? वैसे हमारे व्रत 

की, तप की, विकल्प शुभक्रिया, वह हमारी है--ऐसे अन्दर मानता है । दया, दान, ब्रत, 
भक्ति के परिणाम को छाती से लगाता है, यह हमारी क्रिया है, हम करते हैं, ऐसा जो 
मिथ्यात्वभाव, वह मनुष्यव्यवहार है। आहा...हा... ! समझ में आया ? 

प्रश्न : धर्म का व्यवहार नहीं ? 

समाधान : वह कर्म का व्यवहार है। 

यह ज्ञेय अधिकार में डाला है देखो ! ऐसा यहाँ वापस चरणानुयोग में इन्होंने ही 

डाला, भाई। मार्ग तो ऐसा है । इसका जिसे निर्णय का ठिकाना नहीं... समझ में आया ? यहाँ 
तो कहते हैं, ऐसा क्रियाकलाप स्थापी, समस्त क्रियाकलाप--यह किया और यह छोड़ा, 
यह लिया-यह दिया, यह खाया, न खाया--ऐसे जो विकल्प, उस क्रिया को अपनी छाती 

से लगाता है अर्थात्‌ आत्मा के आनन्द के साथ उसे मिलाकर, मिलाकर बात करता है। 

समझ में आया ? 

छाती से लगाया जाता है, ऐसे मनुष्य व्यवहार का आश्रय करके रागी-द्वेषी 

होते हुए परद्र॒व्यरूप कर्म के साथ संगतता के कारण.... देखो | जो यह रागादि क्रिया, 

दया, दान, व्रत है, वह वास्तव में परद्वव्य है; वह स्वद्रव्यस्वरूप नहीं | आहा...हा... ! बहुत 
कठिन काम ऐसा लोगों को (लगता है) । वास्तव में पर समय है.... वह तो परसमय 
अर्थात्‌ अनात्मा है। आहा...हा... ! भाई ! इस ओर सुलटा। इस ओर दूसरे पैराग्राफ में, देखो ! 

अविचलितचेतनाविलासमात्र आत्मव्यवहार को अंगीकार करके.... 

अविचलितचेतनाविलास आत्मव्यवहार को धर्मी जीव, सम्यग्दृष्टि जीव, राग और विकल्प 

से पार, जो व्यवहार है, उससे पार ऐसे अविचलितचेतनाविलासमात्र आत्मव्यवहार 

को अंगीकार करके जिसमें समस्त क्रियाकलाप से भेंट की जाती है ऐसे मनुष्य 
व्यवहार का आश्रय नहीं करते हुए.... समझ में आया ? रागद्वेष का उन्मेष ( प्राकट्य ) 

रुक जाने से परम उदासीनता का अवलम्बन लेते हुए.... वीतरागभाव में परिणत होते 
हुए-ऐसा कहते हैं । समस्त परद्रव्य की संगति दूर की होने से... लो | यहाँ संगति आयी, 

ठीक! केवल स्वद्र॒व्य के साथ संगतता होने से... आ...हा... ! देखो! ज्ञेय का ऐसा 

स्वभाव है, कहते हैं। स्वज्ञेय, ज्ञेय अधिकार है। ऐसी ही यहाँ अपने चरणानुयोग के 

अधिकार में बात आयी है। २६९ (गाथा) चलती है। 

परमनिर्ग्रन्थतारूप प्रव्रज्या की प्रतिज्ञा ली होने से.... २६९ । जो जीव संयमतप 

के भार को वहन करता हो.... क्रियाकाण्ड का संयम, तप, हाँ । उस समकिती की यहाँ 

बात नहीं है । यदि उस मोह की बहुलता के कारण.... (अर्थात्‌) मिथ्यात्व के कारण 
से, विपरीत अभिप्राय के जोर के कारण से शुद्धचेतन व्यवहार को छोड़कर.... भगवान 

आत्मा वीतरागमूर्ति आत्मा है, उसका व्यवहार ही वीतरागी सम्यग्दर्शन-ज्ञान और चारित्र 
है। वह वीतरागी पर्याय, चैतन्य का व्यवहार है, उसे छोड़कर निरंतर मनुष्य व्यवहार के 

द्वारा चक्कर खाने से.... चक्कर खाता है । चक्कर अर्थात्‌ क्षण में यह करूँ, यह करूँ, 

यह पालूँ, यह व्रत लूँ, यह तप लूँ, यह अपवास करूँ, यह छोड़ूँ और यह रखूँ--ऐसे 
विकल्प के चक्कर में गहरे-गहरे घूमरी अर्थात्‌ चक्कर खाता है। भगवान आत्मा राग से 
भिन्न है, उसके भान को छूता और स्पर्शता ही नहीं। समझ में आया ? 

ऐसे शुद्धचेतनव्यवहार को छोड़कर निरंतर मनुष्यव्यवहार के द्वारा चक्कर 
खाने से ऐहिक कर्मों से.... यह व्यवहार जो ऐहिक-लौकिक के कार्य हैं ।हम बहुत वर्ष 
पहले गये थे। भाई ! ऐहिक से याद आया, उसमें ऐहिक शब्द है, यहाँ ' टोरी... टोरी... ' है 

न? टोरी (गाँव) गये थे। (संवत्‌) २०१६ का वर्ष होगा। स्वामी नारायण में दोपहर 
व्याख्यान दिया, लोग तो बहुत एकत्रित हुए। स्वामी नारायण के किसान थे। यह ऐहिक 

शब्द आया (इससे ) अन्दर विचार आया। इसमें ऐसा शब्द पड़ा है ' अगाध गति ' नामक 

एक पुस्तक उनके पास थी । किसान के पास थी, फिर दोपहर में व्याख्यान हो गया, लोग 

बहुत थे। वे लोग खेत में थे, उन्हें पता पड़ा कि अरे | महाराज ने तो आत्मा कौ- अध्यात्म 

की बातें दोपहर में (की थी) हम रह गये | उनके पास एक अगाध गति नामक पुस्तक 

थी, वह लेकर आये | यह हम समझते नहीं, इसमें क्या लिखा है ? उसमें ऐसा लिखा था 

कि जितना यहाँ दया, दान, व्रत, तप, भक्ति, पूजा, भगवान का नाम--स्मरण आदि बहुत 

बोल लिये थे, वह सब यहाँ का फल है। यह ऐहिक है न ? यहाँ फलेगा अर्थात्‌ गति में 
'फलेगा; उसमें से अगाध गति नहीं मिलेगी । समझ में आया ? वे तो सुनकर... तुम नहीं थे। 

किसान आये थे। फानस लेकर, पुस्तक लेकर आये थे। उसमें ऐसा लिखा था, बहुत नाम 

लिखे थे, दया, दान, भक्ति, करुणा, कोमलता, पूजा, जप, ब्रत, तप, आहार का त्याग, 

अमुक... अमुक बहुत नाम लिये थे । उसमें यहाँ फलेगा-ऐसा था; इसलिए वे समझे नहीं । 

यह क्या है ? हम कुछ समझते नहीं (ऐसा कहा) । यहाँ फलेगा... यहाँ फलेगा, यह क्या ? 

यहाँ फलेगा अर्थात्‌ संसार फलेगा, कहा। संसार फलेगा अर्थात्‌ यहाँ फलेगा, कुछ गति 
मिलेगी, बाकी धर्म-वर्म होगा नहीं । आ...हा... ! समझ में आया ? 

कोई साधु होगा वेदान्ती या ऐसा, उनका पुस्तक पढ़ा हुआ, हम पढ़ते यहाँ फलेगा, 

यहाँ फलेगा (ऐसा आवे ) यह यहाँ फलेगा अर्थात्‌ क्या ? हम समझते नहीं । यहाँ फलेगा 
(अर्थात्‌) ऐसा कहते हैं कि भटकना नहीं मिटेगा, यहीं का यहीं भटकने में जाओगे, संसार 

'फलेगा। उसमें आत्मधर्म फलेगा नहीं। यह ऐहिक कर्म हैं। लो! उसमें यहाँ फलेगा 

(ऐसा) शब्द लिखा था। समझ में आया ? आहा...हा... ! 

जितने बहिर्लक्ष्यी विकल्पों की दशाओं की क्रियाएँ हैं, वे सभी ऐहिक कार्य, 
लौकिक व्यवहार है, वे लोकोत्तर वीतराग के मार्ग से बाहर है--ऐसा कहते हैं । समझ में 

आया ? आत्मा के निश्चयस्वरूप का अनुभव, दृष्टि, निर्विकल्प आनन्द्सहित की दशा में 

ऐसा विकल्प हो, उसे व्यवहार कहा जाता है। यहाँ तो उसे छोड़कर अकेले व्यवहार में 

रमता है, उसकी बात है । समझ में आया ? यह व्यवहार होता है परन्तु है वह बन्ध का 

कारण, उसे भी | आत्मा की वीतरागी दृष्टि, वीतरागी ज्ञान और वीतरागी शान्त वीतरागदशा, 

निर्विकल्पता प्रगटी है, उसे भूमिकाप्रमाण में ऐसा व्यवहार विकल्प होता है| परन्तु वह 

व्यवहार बन्ध का कारण है--ऐसा ज्ञानी जानते हैं, धर्म नहीं। यहाँ तो उस निश्चय के 

भानरहित अकेले व्यवहार के क्रियाकाण्ड में अनुभव तो नहीं;-- निर्विकल्प आनन्दस्वभाव 

का सम्यग्दर्शन नहीं, उसका अन्तर का ज्ञान नहीं और अकेले क्रियाकाण्ड में मग्न हैं, यह 

कहते हैं कि क्रियाकाण्ड में घुमरी / चक्कर खाता है--यह करूँ, यह करूँ और यह 
करूँ... भाई | लो, यह तीन महीने में आये तो यह सुना । तुम तीन महीने में आये, तीन महीने 
और तीन दिन हुए। आहा...हा... ! 

कहते हैं, भाई ! तू तो निष्क्रिय / राग की क्रियारहित तत्त्व है न? राग की क्रिया तो 

ठीक, (परन्तु) वह वीतरागी पर्याय है, उस क्रियारहित थ्रुव॒तत्त्व है। आहा...हा... ! समझ 

में आया ? परन्तु ऐसी वीतरागी निष्क्रिय चैतन्यमूर्ति वस्तु, अन्तर में एकाकार होकर जो 

वीतरागी क्रिया के परिणाम हुए, उन्हें यहाँ व्यवहार कहने में आता है । वह अविचलित 

चेतना का शुद्ध व्यवहार है, वह निश्चय मोक्ष का मार्ग है, उसे यहाँ व्यवहार कहने में आया 

है, क्योंकि त्रिकाली निष्क्रिय श्रुव चैतन्य प्रभु की अपेक्षा से सक्रिय दशा / वीतरागी 
सम्यग्दर्शन-ज्ञान प्रगट हुआ, वह सक्रिय अर्थात्‌ पर्याय है; इसलिए उसे व्यवहार कहकर, 

शुद्ध चेतना का व्यवहार कहा है। 

उस्तु जो त्रिकाल है, वह तो वर्तमान मोक्ष के मार्ग के परिणाम से भी भिन्न है। समझ 

में आया ? मोक्ष का मार्ग जो सच्चा, निश्चय, निर्विकल्प वीतरागी पर्याय, उससे भी 

ध्रुवतत्त्व तो भिन्न है, क्योंकि वह तो पर्याय है और त्रिकाली स्वभाव तो द्रव्य है। समझ में 

आया ? कल रात्रि में थोड़ा चला था, कहा था न ? उस पर्याय को एक न्याय से परद्रव्य 

कहा। वीतरागी मोक्षमार्ग को यहाँ व्यवहार कहा है; इसलिए निश्चय की अपेक्षा से 

अभूतार्थ है; इसलिए वस्तु नहीं परन्तु अवस्तु है। व्यवहार के दया, दान के जो परिणाम, 
उनकी तो यहाँ बात है ही नहीं। आहा...हा... ! भगवान आत्मा एक समय में ध्रुव चैतन्यबिम्ब 

ध्रुव पिण्ड वह सत्य भूतार्थ वस्तु है। इस अपेक्षा से उसके निर्मल बीतरागी पर्याय भी 

अभूतार्थ है, अभूतार्थ अर्थात्‌ अवस्तु है। वस्तु यह (त्रिकाली द्रव्य) और पर्याय अवस्तु 
है।समझ में आया ? उस अवस्तु को यहाँ व्यवहार कहा है। शुद्धचेतनव्यवहार ! आहा...हा... ! 
समझ में आया ? 

जैसे स्वद्रव्य की अपेक्षा से पूरी दुनिया अवस्तु है। अपने द्रव्य और पर्याय की 

  अपेक्षा से राग भी अवस्तु है। अब यहाँ तो त्रिकाली निष्क्रिय ध्रुव चैतन्य प्रभु, ध्रुव-जिसमें 
मोक्ष और मोक्ष के मार्ग की पर्याय भी जिसमें नहीं, ऐसा जो वस्तु का स्वभाव । अकेला 

स्वभाव... स्वभाव... स्वभाव... अकेला बीतरागी पर्याय की क्रिया से भी पार, निष्क्रिय है, 

वह निश्चय है और वह वस्तु है । उसकी अपेक्षा से पूरी दुनिया अवस्तु है । वह तो अवस्तु 
है परन्तु उसका वीतरागी मोक्षमार्ग भी अवस्तु है; इसलिए उसे व्यवहार कहकर अभूतार्थ 
कहा है। अभूतार्थ है अर्थात्‌ सच्चा पदार्थ नहीं, ऐसा। इसलिए अवस्तु (कहा है)। 
आहा...हा... ! वीतरागमार्ग की शैली (कोई अलग है ) । समझ में आया ? यह तो अन्तर 
समझने की बात है बापू! किसी के साथ वाद-विवाद करके यह पार पड़े, ऐसा नहीं है। 
आहा...हा... ! वाद-विवाद करके तो कुछ अन्दर गड़बड़ निकाले । अपना बचाव करने के 
लिये... ऐसा है और वैसा है और वैसा है (कहे ) । बापू! यह जैसा है, वैसा है। तू सुन, 
इसके बिना तेरा ( भवश्रमण से ) अन्त नहीं है । समझ में आया ? 

कहते हैं कि इस एक समय की वीतरागी पर्याय को यहाँ व्यवहार कहा न ? भाई ! 
तब व्यवहार कहा तो व्यवहार तो अभूतार्थ है। आहा...हा... ! असत्यार्थ है । किसकी अपेक्षा 
से ? त्रिकाली ध्रुव की अपेक्षा से । समझ में आया ? भाई ! चरणानुयोग में देखो ! ओहो...हो... ! 
सन्‍्तों ने हृदय के कपाट खोलकर बात की है। दुनिया के साथ कहीं मिलान (करना) 
मुश्किल पड़े, ऐसा है यह। ऐसा करें और यह विकल्प करें और यह ब्रत के विकल्प 
(करें); यह तो कहते हैं कि वह कहीं रह गये, वे आत्मा में हैं ही नहीं । समझ में आया ? 
उनकी क्रिया में रुक जाता है और यह किया और यह किया और यह किया, उसे सम्हालने 

में जाये वहाँ मनुष्य का व्यवहार, अकेला अज्ञान खड़ा होता है । समझ में आया ? भाई ! 

शुद्धचेतनव्यवहार को छोड़कर निरंतर मनुष्यव्यवहार के द्वारा.... लो, जो 
व्यवहार उसका है ही नहीं । आहा...हा... ! समझ में आया ? ऐसे लौकिक क्रियाकाण्ड के 
शुभ के जितने (व्यवहार है ), वीतराग ने कहा ऐसा, हाँ! पंच महाव्रत आदि शील, संयम, 
तप--ऐसे जो भाव अन्दर वर्तते हैं, वह सब भाव लौकिक भाव है। भगवान के चैतन्य के 
व्यवहार से भिन्न है । उसमें जिसकी अन्दर परिणति और रुचि पड़ी है, वहाँ खड़ा है, वहाँ 
खड़ा है, वह विकार में चक्कर खाता है, घुमरी खाता है । समझ में आया ? वह अनिवृत्त 
हो तो, 'लौकिक ' कहा जाता है। लो | हमारे पण्डितजी कहते हैं, यह ऐहिक का अर्थ 

  यहाँ ऐसा होवे तो निकाल डाले - ऐसा कहते हैं | अमृतचन्द्राचार्य के साथ तो ऐहिक कर्म 

में मनुष्य का व्यवहार लागू पड़ता है, भाई ! परन्तु नीचे वह लिखा है न ? वह जयसेनाचार्य 
का डाला है। 

मुमुश्षु : ख्याति, लाभ, पूजा.... 

पूज्य गुरुदेवश्री : यह नहीं । यह ख्याति, लाभ, पूजा--वह तो बाहर की पूजा की 

बात है, उस पूजा की नहीं, उस पूजा की बात नहीं | भगवान की पूजा, वह इस पूजा की 

बात नहीं । यह तो ख्याति के लिये, जगत में पूजा के लिये करता है, वह (उसकी बात है ) । 

दुनिया में प्रसिद्धि के लिये, ख्याति के लिये, पूजा-लाभ के लिये, पूजवाने के लिये, दुनिया 

में पूजवाने के योग्य हँ--ऐसे लाभ के निमित्तभूत ज्योति, मन्त्र, इसलिए उसमें नहीं आता, 

वह तो साधारण अर्थ किया है। यहाँ ( अमृतचन्द्राचार्य ने) ऐसा किया तो उन्होंने वह किया 

है।समझ में आया ? परन्तु यहाँ अमृतचन्द्राचार्य की शैली में तो यह उन्हें कहना है । समझ 
में आया ? 

मनुष्य व्यवहार के द्वारा चक्कर खाने से ऐहिक कर्मों.... ( अर्थात्‌) इस लोक 

के कर्म अर्थात्‌ इस संसार में जिनका फल फले-ऐसे शुभकर्म । वे अनिवृत्त.... उनसे निवृत्त 

नहीं और वस्तु के स्वरूप का अनुभव तथा दृष्टि नहीं; उस जीव को लौकिक कहा जाता 

है।समझ में आया ? आहा...हा... ! वे बेचारे चिल्लाते हैं, भाई ! यह तो बीतरागमार्ग है बापू! 
आहा...हा... ! जहाँ विकल्प का क्रियाकाण्ड, पंच महाव्रतादि की गन्ध भी नहीं --ऐसी 

तो वह चीज है। यह तो बीच में.. राग अन्दर ज्ञानी को आता है, आओ, आओ परन्तु वह 

अचेतनभाव है, वह चेतन का विलास नहीं; चैतन्य का विलास, चैतन्य की जाति का होता 

है।समझ में आया ? ऐसा ज्ञानस्वभाव चैतन्य जागृतस्वभाव, उस जागृतस्वभाव की दशा 

के सब अंश जागृतवाले होते हैं ।यह तो अजागृत-अचेतनभाव है | समझ में आया ? उस 

अचेतनभाव में चक्कर खाता है, उसे लौकिक कहने में आता है| उसमें से निवृत्त नहीं; 

इसलिए लौकिक कहने में आता है । ऐसा का संग ज्ञानियों को, मुनियों को करना नहीं । यह 

मुनि की मुख्यरूप से बात है परन्तु गृहस्थों को भी करना नहीं, इसमें गर्भितरूप से आ जाता 

है। समझ में आया ? २६९ (गाथा पूरी हुई) ९४ (गाथा) के साथ बात ली है। 

अथ सत्सडगं विधेयत्वेन दर्शयति- 

तम्हा सम॑ गुणादों समणो समणं गुणेहिं वा अहियं। 

अधिवसदु तम्हि णिच्चं इच्छदि जदि दुक्खपरिमोक्खं ||२७० || 

तस्मात्समं गुणात्‌ श्रमण: श्रमणं गुणैर्वाधिकम्‌ | 

अधिवसतु तत्र नित्यं इच्छति यदि दुःखपरिमोक्षम्‌ | |२७० || 

यत: परिणामस्वभावत्वेनात्मन: सप्तार्चि:सड्गतं तोयमिवावश्यम्भाविविकारत्वाल्लौकिक- 

सड्गात्संयतोडप्यसंयत एव स्यात्‌; ततो दुःखमोक्षार्थिना गुणै:ः समोषधिको वा श्रमण: श्रमणेन 
नित्यमेवाधिवसनीय: | तथास्य शीतापवरककोणनिहितशीततोयवत्समगुणसडगगात्‌ गुणरक्षा, 
शीततरतुहिनशर्करासम्पृक्तशीततोयवत्‌ गुणाधिकसडगात्‌ गुणवृद्धि: 11२७० ।। 
  

अथोत्तमसंसर्ग: कर्तव्य इत्युपदिशति-तम्हा यस्माद्धीनसंसर्गाद्गुणहानिर्भवति तस्मात्कारणात्‌ 

अधिवसदु अधिवसतु तिष्ठतु | स कः कर्ता | समणो श्रमण: | ga | aS तस्मिन्नधिकरणभूते |णिच्चं 

नित्यं सर्वकालम्‌ | तस्मिन्कुत्र | समणं श्रमणे | लक्षणवशादधिकरणे कर्म पठ्यते। कथंभूते श्रमणे | सम॑ 

समे समाने | कस्मात्‌। गुणादो बाह्याभ्यन्तररत्नत्रयलक्षणगुणात्‌ | पुनरपि कथंभूते |अहिय॑ं वा स्वस्मादधिके 

वा। कै:। गुणेहिं मूलोत्तरगूणै:ः। यदि किम्‌। इच्छदि जदि इच्छति वाञ्छति यदि चेत्‌। wa! 

दुक्खपरिमोक्खं स्वात्मोत्थसुखविलक्षणानां नारकादिदु:खानां मोक्ष दुःखपरिमोक्षमिति | अथ विस्तरः- 

यथाग्निसंयोगात्‌ जलस्य शीतलगुणविनाशो भवति तथा व्यावहारिकजनसंसर्गात्संयतस्य संयमगुणविनाशो 

भवतीति ज्ञात्वा तपोधन: कर्ता समगुणं गुणाधिकं वा तपोधनमाश्रयति, तदास्य तपोधनस्य यथा 

शीतलभाजनसहितशीतलजलस्य शीतलगुणरक्षा भवति तथा समगुणसंसर्गाद्‌गुणरक्षा भवति | यथा च 

तस्यैव जलस्य कर्पूरशर्करादिशीतलद्रव्यनिक्षेपे कृते सति शीतलगुणवृद्धिर्भवति तथा निश्चयव्यवहार- 

रत्लत्रयगुणाधिकसंसर्गादगुणवृद्धिर्भवतीति सूत्रार्थ: | | २७० ||

अब, सत्संग विधेय (-करने योग्य) है, ऐसा बतलाते हैं:-- 

अतएव यदि दुःख मुक्ति चाहें, सम गुणों में मुनि रहें। 
5 या अधिक गुणवान श्रमणों, संग में ही नित रहें ॥२७० ॥ 

अन्वयार्थ - [ तस्मात्‌ ] (लौकिकजन के संग से संयत भी असंयत होता है); 

इसलिए | यदि ] यदि [ भ्रमण: ] श्रमण | दुःखपरिमोक्षम्‌ इच्छति ] दुःख से परिमुक्त 
होना चाहता हो तो वह [ गुणात्‌समं ] समान गुणोंवाले श्रमण के [ वा ] अथवा [ गुणैः 
अधिकं श्रमणं तत्र ] अधिक गुणोंवाले श्रमण के संग में | नित्यम्‌ ] सदा[ अधिवस्तु ] 
निवास करो। 

टीका - आत्मा परिणामस्वभाववाला है, इसलिए अग्नि के संग में रहे हुए पानी 

की भाँति (संयत के भी) लौकिकसंग से विकार अवश्यंभावी होने से संयत भी असंयत 

ही हो जाता है। इसलिए दु:खमेक्षार्थी (दुःखों से मुक्ति चाहनेवाले) श्रमण को (१) 
समान गुणवाले श्रमण के साथ अथवा (२) अधिक गुणवाले श्रमण के साथ सदा ही 

निवास करना चाहिए। इस प्रकार उस श्रमण के (१) शीतल घर के कोने में रखे हुए 

शीतल पानी की भाँति समान गुणवाले की संगति से गुणरक्षा होती है और (२) अधिक 
शीतल हिम (बर्फ) के सम्पर्क में रहनेवाले शीतल पानी की भाँति अधिक गुणवाले के 

संग से गुणवृद्धि होती है ॥२७० ॥ 

  

  

  

  

  

प्रवच्चन नं. २७० का शेष वीरसंबत २४९५ द्वितीय आषाढ़ कृष्ण ११, शुक्रवार, ०८ अगस्त १९६९ 
  

अब, सत्संग विधेय ( -करने योग्य ) है, ऐसा बतलाते F: — २७०, २७० 

गाथा। क्‍यों अभी हाथ नहीं आयी ? हिन्दी है ? ठीक | सत्संग विधेय-करनेयोग्य है। अब 
२७० के पश्चात्‌ पाँच गाथा रत्न जैसी आयेगी। पूरे बारह अंग के सारभूत (गाथाएँ हैं ) । 

el WA गुणादों समणो समणं गुणेहिं वा अहियं। 

अधिवसदु तम्हि णिच्चं इच्छदि जदि दुक्खपरिमोक्खं | |२७० ।।

अतएव यदि दुःख मुक्ति चाहें, सम गुणों में मुनि EI 
5 या अधिक गुणवान श्रमणों, संग में ही नित रहें ॥२७० ॥ 

पहले अन्वयार्थ लेते हैं । “तस्मात्‌' ऐसा शब्द है न ? पूर्व की गाथा के साथ सन्धि 
करते हैं। ( लौकिकजन के संग से संयत भी असंयत होता है ).... 'तस्मात्‌' इससे 
ऐसा। समझ में आया ? जो श्रमण.... (अर्थात्‌) साधु 'दुःखपरिमोक्षम्‌ इच्छति ' दुःख 
से परिमुक्त होना चाहता हो.... शुभाशुभविकल्प सब दु:ख हैं, उनसे छूटने की भावनावाला 
जो जीव है । दुःख से परिमुक्त होना चाहता हो तो वह ' गुणात्समं ' समान गुणोंवाले 
श्रमण के.... समान गुणवाले श्रमण के-समान-सम्यग्दर्शन-ज्ञान-चारित्र की वीतरागी 
पर्याय जिन्हें प्रगटी है, ऐसे श्रमण की बात है न मुख्य ? जिन्हें वीतरागी सम्यग्दर्शन, 
वीतरागी ज्ञान और वीतरागी चारित्र की दशा प्रगट हुई है--ऐसे समान गुणवाले अथवा 
“गुणै: अधिकं श्रमणं तत्र' अधिक गुणोंवाले श्रमण के संग में सदा निवास करो | 
श्वेताम्बर में तो उत्तराध्ययन की यह ३२ वीं गाथा है । उसमें यह आता है '... ' ऐसे शब्द 
हैं ।मूल तो इसमें से लिया है न ! श्वेताम्बर इसमें से निकले थे न ?'.... ' ३२ वीं गाथा है, 
३२ वाँ अध्ययन श्रीमद्‌ ने भी ३२ वें अध्ययन की प्रेरणा की है। पहली दस गाथाएँ कि 
ऐसा कुछ है, ऐसा कि कण्ठस्थ करना, वहाँ भी ऐसा कहा है। धर्मात्मा सन्त को गुण से 
अधिक हों, ऐसे सन्त का संग करना और या अपने जैसे समान गुणवाले हों, उनका संग 
करना। यह शब्द यहाँ है । समझ में आया ? ३२ वाँ अध्ययन है। 

टीका - आत्मा परिणामस्वभाववाला है.... लो! भगवान बदलने के स्वभाववाला 

होने से। बदलता है न? परिणाम है न परिणाम ? पर्याय होती है न उसमें ? आत्मा 
परिणामस्वभाववाला.... देखो ! यह पर्याय / परिणमने के स्वभाववाला है। इसलिए 
अग्नि के संग में रहे हुए पानी की भाँति.... अग्नि के संग में रहनेवाले पानी की तरह 
(संयत के भी ) लौकिकसंग से विकार अवश्यंभावी होने से.... लौकिकसंग से 
विकार अवश्यंभावी होने से संयत भी असंयत ही हो जाता है । समझ में आया ? तुझे 
शल्य-कठोर विपरीतता आ पड़ेगी, कहते हैं | ऐसा कुछ अन्दर डाल देगा। मार्ग तत्त्व का 

जो निश्चय स्वभाव है, उसके प्रमाण में उसका व्यवहार ऐसा ही समान हो, उससे विरुद्ध 

ऐसी कुछ विपरीतता डाल देगा (कि तू) भ्रष्ट हो जायेगा। 

लौकिकसंग से विकार अवश्यंभावी होने से.... निमित्त-नैमित्तिक सम्बन्ध 
की बात करते हैं न? संयत भी.... निमित्त सम्बन्ध है, वह व्यवहार है, उसकी तो बात 

करते हैं । नहीं तो पूरी दुनिया उसे डिगाने आवे (तो भी ) न डिगे--ऐसा ही उसका स्वभाव 

है। समझ में आया ? परसंग से डिगता भी नहीं और परसंग से पाता भी नहीं । परन्तु यहाँ 

व्यवहार के निमित्त-नैमित्तिक सम्बन्ध की व्याख्या है। चरणानुयोग का कथन है न! 

लौकिकसंग से असंयत ही हो जाता है । इसलिए.... असंयत ही होता है--ऐसा सिद्ध 
करते हैं। चारित्र से भ्रष्ट हो जायेगा, श्रद्धा में डाँवाडोल हो जायेगा | खोटे प्रसंग में अनजायी 

जाईश (प्रभावित) जायेगा, आकर्षित हो जायेगा। समझ में आया ? अनजायी जाईश 

समझते हैं ? अनजायी जाईश समझते हैं या नहीं ? अनजायी जाईश अर्थात्‌ प्रभावित हो 
जायेगा, पर से दब जायेगा। आहा...हा... ! (ऐसी ) भाषा करते हैं । ऐसी कषाय की मन्दता 

हो, जंगल में रहते हों और ऐसा हो, वैसा हो (ऐसा कहते हैं) । उसको ऐसा हो जाये कि 
यह कुछ कहता है, प्रभावित हो जायेगा । समझ में आया ? आहा...हा... ! 

इसलिए  दुःखमोक्षार्थी ( दुःखों से मुक्ति चाहनेवाले ).... दु:ख शब्द से 
मिथ्यात्व और अज्ञान और राग-द्वेषभाव, ये सब दु:ख हैं | समझ में आया ? यह लौकिकभाव 

जो यह ब्रतादि का भाव, वह भी दु:ख है । लौकिकभाव ब्रतादि के जो परिणाम कहे, वह 
भी दुःख है, राग है ( दुःखों से मुक्ति चाहनेवाले ) भ्रमण को ( १ ) समान गुणवाले 
SHUT के साथ.... अपने जैसे गुणवाले के साथ । गुण शब्द से यहाँ पर्याय है। समझ में 

आया ? गुण (अर्थात्‌) कहीं त्रिकाली गुण की बात नहीं । भाषा तो ऐसी ही लिखते हैं न! 

समान गुणवाले | गुण अर्थात्‌ पर्याय । निर्मल वीतरागी पर्याय, समान पर्यायवाले, गुणवाले 

अर्थात्‌ । 

उनके साथ अथवा ( २) अधिक गुणवाले श्रमण के साथ.... अपने से 
अधिक गुणवाले हों, पर्याय में निर्मल विशेष (हों, उनके साथ ) सदा ही निवास करना 

चाहिए। लो उनके संग में रहना योग्य है । इस प्रकार उस श्रमण के.... अब दृष्टान्त देते 

हैं। (१ ) शीतल घर के कोने में रखे हुए शीतल पानी की भाँति समान.... एक तो 
घर ठण्डा हो | ठण्डा घर, समझ में आता है ? कहीं गर्मी न हो, ऊपर ठण्डा वृक्ष हो। 

मुमुक्षु : एअर कण्डीशनर 

पूज्य गुरुदेवश्री : एअर कण्डीशनर तो फिर तुम्हारे आया, परन्तु पहले ऐसे 
मकान कितने ही होते | ऊपर वक्ष होता, नीम होती, पीपल होती, बड़े वृक्ष होते जो मकान 

के ऊपर हों, मकान के (अन्दर छाया) पड़े तो मकान ठण्डा लगे । चारों ओर दीवार हो, 

उसमें ऊपर वक्ष हो । 

कहते हैं एक तो शीतल घर, उसका वापस कोना, उसमें रखे हुए शीतल पानी 

की भाँति.... उसमें ठण्डा पानी रखा हो । समान गुणवाले की संगति से गुणरक्षा होती 
है.... उसमें ठण्डा पानी कोने में रखे तो ठण्डे पानी का रक्षण होता है । समझ में आया ? 

देखो | यहाँ निमित्त से बात की है, हाँ। वे इसमें से निकालते हैं... देखो | ठण्डे पानी के 

निमित्त से ठण्डा होता है। अरे... भाई ! सुन तो सही यह तो निमित्त-निमित्त की बात की 
है। समझे न ? 

(एक) आये थे न? देखो | अग्नि से पानी गर्म होता है, बर्फ से ठण्डा होता है, 

प्रत्यक्ष बात है । दिल्‍ली के एक विद्वान आये थे न यहाँ ? उन्होंने यह बात की थी | जमादार 
(साथ में थे) दोनों थे। जमादार ने तो व्याख्यान में तो ऐसा कहा था कि ऐसी बात तो 

हमने सुनी नहीं। अभी तक तो हम दूसरा मानते हैं। उस दिन ऐसा कहा था। यह 
महाराज मार्ग कहते हैं, वह अलग है। हम दूसरा मानते थे--ऐसा कहा था। कहा था न ? 
प्रवचनमण्डप में भाषण दिया था। दूसरा संग हो जाये तो दूसरा (माने) | गंगा गये 

गंगादास और जमुना गये जमुनादास (फिर वे विद्वान) रात्रि में बोले थे। वहाँ गये थे, वहाँ 

रात्रि में चर्चा हुई (उन्होंने कहा) देखो! अग्नि से जल गर्म होता है, यह प्रत्यक्ष देखने 
में आता है, प्रत्यक्ष का विरोध कैसे किया जाता है ? अरे... भाई ! प्रत्यक्ष दिखने में आता 
है (ऐसा कहा) । इष्ट आता है न वहाँ ? क्या कहलाता है ? दृष्ट-इष्ट वह उस दिन कहा 

था। दृष्ट-इष्ट दिखता है प्रत्यक्ष । अग्नि आयी और पानी गर्म हुआ। अरे भाई ! ऐसा नहीं 

दिखता, तू संयोग से देखता है। यदि उसका स्वभाव देखे तो उस ठण्डे पानी की पर्याय 

उसके स्पर्श गुण का परिवर्तन होकर उष्ण पर्यायरूप वह पानी परिणमित हुआ है । उसकी 

पर्याय उससे हुई है, तब अग्नि को निमित्त कहने में आता है। क्या हो ? समझ में आया ? 

  अपने स्वच्छन्द से भाव और अर्थ करना और फिर स्वच्छन्द से उसका पोषण करना। 

आहा...हा... ! जीव ने भी नुकसान करने के कितने बहाने अनादि से ढूँढ़े हैं। आहा...हा... ! 
ओरे प्रभु ! कहाँ तू कहाँ जाता है ? भाई ! 

यहाँ तो दूसरी बात करते हैं, यहाँ तो व्यवहार चरणानुयोग का है; इसलिए निमित्त 

का संग न करना। संग करने का भाव है, उससे तुझे निमित्त में नुकसान होगा, तुझसे 
नुकसान होगा, वह निमित्त से नुकसान होगा, निमित्त से लाभ होगा--ऐसा कहना चाहते 
हैं । नुकसान (होता) स्वयं से है परन्तु व्यवहार से ऐसा कहते हैं अर्थात्‌ वास्तव में ऐसा 
नहीं है। होता है स्वयं से, परन्तु व्यवहारनय का कथन है कि उससे लाभ-अच्छा होगा और 

उससे नुकसान होगा । यह तो व्यवहारनय का कथन है | समझ में आया ? अरे ! ऐसी बात 

में भी रुकना पड़े और इसमें झगड़ा खड़ा करे। अरे... ! आँखें बन्द हो जायेंगी, चला 

जायेगा, हाँ! आहा...हा... ! ऐसा भगवान आत्मा, उसका जैसा स्वरूप है, बैसा स्वतन्त्ररूप 

से राग से भिन्न (जानना चाहिए) । राग है, इसलिए लाभ होगा तो वह कहे निमित्त होगा, 

इसलिए लाभ होगा अब वहाँ गया। आहा...हा... ! ऐसी राग की मन्द क्रियाएँ हमारे पास 
हैं तो कुछ न कुछ तो हमारे पास शुद्ध का अंश उनमें होगा न ? उनसे कुछ होगा या नहीं ? 

बापू! तेरी यह विपरीत मान्यता है, मिथ्यात्व की मान्यता है । ऐहिक लौकिक से लोकोत्तर 

हो, यह तीन काल में नहीं होता | समझ में आया ? 

यहाँ कहते हैं कि गुण की रक्षा होती है । ऐसे शीतल घर के कोने में रखे हुए (जल 

की तरह) और ( २ ) अधिक शीतल हिम ( बर्फ ) के सम्पर्क में रहनेवाले.... वापस 

ऐसा। कोना है, ठण्डा पानी है और उसमें डाला बर्फ; इसलिए अधिक ठण्डा होता है। 

उसमें (टीका में ) तो अधिक डाला है, नहीं ? कपूर और ऐसा डाला (लिखा) है न ? कपूर 
और शक्कर आदि शीतल द्रव्य की तरह--ऐसा लिखा है । कपूर डाले, ऐसा न ? 'तस्यैव 

जलस्य कर्पूरशर्करादि ' कपूर डाले, शक्कर डाले तो पानी बहुत ठण्डा होता है। सौंफ 
डाले वरियानी.... सौंफ... सौंफ... सौंफ... पानी बहुत ठण्डा-ठण्डा। रंगरेज का पानी होता 

है, वह बहुत ठण्डा होता है। 

अधिक शीतल हिम (बर्फ) के सम्पर्क में रहनेवाले शीतल पानी की 

भाँति.... देखो! अधिक शीतल हिम (बर्फ ) के सम्पर्क में रहनेवाले.... संग में 

रहनेवाले। शीतल पानी की भाँति अधिक गुणवाले के संग से गुणवृद्द्धि होती 
है। समझ में आया ? यह निमित्त प्रधान की, निमित्त-नैमित्तिक बात की । निमित्त-नैमित्तिक 

सम्बन्ध वह व्यवहार है। आहा...हा...! अधिक शीतल हिम (बर्फ ) के सम्पर्क 

में रहनेवाले शीतल पानी.... ठण्डा पानी एक तो ठण्डे में है और फिर ठण्डे घर के 

कोने में (पड़ा हुआ है) और अन्दर ठण्डा बर्फ डाला या आईसक्रीम । तब कहाँ आईसक्रीम 
तो नहीं थी परन्तु बर्फ तो होता है न? बर्फ, बर्फ था। बर्फ हो, वह अन्दर डाले। 

SVS... ठण्डा...! शीतल पानी की भाँति अधिक गुणवाले के संग से गुणवृद्धधि 
होती है। लो ! 

( अर्थात्‌ जैसे शीतल घर के कोने में रखा हुआ पानी शीतल रहता है... ) 
एक बात | समान की बात (की) ( और बर्फ के संग से पानी विशेष शीतल होता है, 

उसी प्रकार... ) अब, दूसरी बात (करते हैं) ( समान गुणवाले के संग से भ्रमण को 

गुण की रक्षा होती है और अधिक गुणवाले के संग से भ्रमण को गुण की वृद्धि 
होती है... ) लो! यह सिद्धान्त किया । इसलिए साधु को, धर्मात्मा को, मोक्ष के मार्गी को 

अपने गुण का जहाँ रक्षण हो, वैसे समान गुणवान का संग करना और या अन्दर अपने से 

विशेष गुणवाले हों, बीतराग पर्याय विशेष प्रगट हुई हो--ऐसे का संग करना। गुण अर्थात्‌ 

वीतराग पर्याय की बात है, हाँ! गुण अर्थात्‌ उस राग की मन्दता की क्रिया विशेष (होवे), 

वह बात तो निकाल दी। यहाँ शुद्धि की बात है । लो | यह २७० गाथा (पूरी हुई) । 

  

  

  

  

 



५१० प्रवचन सुधा ( भाग-१० ) 

अब, श्लोक द्वारा यह कहते हैं कि श्रमण क्रमश: परम निवृत्ति को प्राप्त करके 

शाश्वत ज्ञानानन्दमयदशा का अनुभव करो: -- 

इत्यध्यास्य शुभोपयोगजनितां काज्वित्प्रवृत्ति यति: 
सम्यक्‌ संयमसौष्ठवेन परमां क्रामन्निवृत्तिं क्रमात्‌। 

हेलाक्रान्तसमस्तवस्तुविसरप्रस्ताररम्योदयां 

ज्ञानानन्दमयीं दशामनुभवत्वेकान्तत: शाश्रतीम्‌।|१७ || 

  

  

-इति शुभोपयोगप्रज्ञापनम्‌ । 

  [ अर्थ- ] इस प्रकार शुभोपयोगजनित किंचित्‌ प्रवृत्ति का सेवन करके यति सम्यक्‌ 
प्रकार से संयम के सौष्ठव ( श्रेष्ठता, सुन्दरता) से क्रमश: परम निवृत्ति को प्राप्त होता हुआ; 

जिसका रम्य उदय समस्त वस्तुसमूह के विस्तार को लीलामात्र से प्राप्त हो जाता है (जान 

लेता है) ऐसी शाश्वती ज्ञानानन्दमयी दशा का एकान्तत: (केवल, सर्वथा, अत्यन्त) 

अनुभव करो। 

इस प्रकार शुभोपयोग-प्रज्ञापन पूर्ण हुआ। 

  

अब, श्रमण क्रमशः .... यह तो इसका अर्थ किया है। परम निवृत्ति को प्राप्त 

करके शाश्वत AMAA का अनुभव करो, As Veitch GNI AE Had 
हैं-- 

  यह शुभ उपयोगवाला है इसे संग की बात करते हैं न ? शुद्ध उपयोगवाले को क्या 
है ? शुद्धोपयोग को स्वयं अन्दर आनन्द में पड़ा है। शुभ उपयोग की यह बात है। शुभ 
उपयोग हो, तब ऐसे संग का भाव रखना--ऐसा कहते हैं। 

इत्यध्यास्य शुभोपयोगजनितां काज्चित्प्रवृत्तिं यति: 

सम्यक्‌ संयमसौष्ठवेन परमां क्रामन्निवृत्तिं क्रमात्‌।



VeitH-LV9 ५११ 
    

हेलाक्रान्तसमस्तवस्तुविसरप्रस्ताररम्योदयां 

ज्ञानानन्दमयीं दशामनुभवत्वेकान्तत: शाश्वतीम्‌ | |१७ ।। 

अर्थ : इस प्रकार शुभोपयोगजनित किंचित्‌ प्रवृत्ति का सेवन करके.... 
ऐसा । ऐसा शुभभाव होता है, उसमें आया है, इसलिए व्यवहार सेवन करके--ऐसा कहने 

में आया है। उस शुभ उपयोगजनित | शुभ के विकल्प से उत्पन्न हुआ भाव। ऐसी शुभ 

प्रवृत्ति को सेवन कर अर्थात्‌ उसमें आकर रहा हुआ है | शुभ उपयोग है, वह व्यवहार की 

प्रवृत्ति है न! यति सम्यक्‌ प्रकार से संयम के सौष्ठव से.... (सौष्टव अर्थात्‌) श्रेष्ठता, 

उत्कृष्टता, अच्छाई, उसमें से हटकर अब संयम के सौष्ठव से क्रमशः परम निवृत्ति को 
प्राप्त होता हुआ;.... यह शुभ का विकल्प है, उसे भी छोड़कर | क्योंकि प्रवृत्ति कही न ? 

अब उसमें से निवृत्ति करते हैं । शुभराग का भी ऐसी प्रवृत्ति का भाग मुनि को होता है, उसमें 
से निवृत्ति करके। सम्यक्‌ प्रकार से संयम के सौष्ठव.... सुन्दरता, अच्छापन द्वारा। 

क्रमशः परम निवृत्ति को प्राप्त होता हुआ;.... स्वरूप में-आनन्द में रहता हुआ, 

अतीन्द्रिय आनन्द में विकल्प बिना (रहता हुआ) । समझ में आया ? ऐसी निवृत्ति को पाता 

हुआ, पहुँचता हुआ, देखा ? अपने पुरुषार्थ से, ऐसा । विकल्प शुभ है, वह छोड़कर अपने 
आननन्‍्दस्वरूप में पहुँचता हुआ। अतीन्द्रिय आनन्द के स्वाद में उत्कृष्टरूप से आता 
हुआ- ऐसा कहते हैं। 

जिसका रम्य उदय समस्त वस्तुसमूह के विस्तार को लीलामात्र से प्राप्त हो 
जाता है.... जिसका रम्य उदय प्रगट समस्त वस्तुसमूह के विस्तार को लीलामात्र से 
प्राप्त हो जाता है.... ऐसी आनन्द की दशा को प्राप्त होता है--ऐसा कहते हैं | वीतरागी 

परिणति से (पहुँच जाता है) । शुभयोग का विकल्प आया, तब इस प्रकार की बात कही 
परन्तु तो भी उसमें से हटकर, अब इसमें सेवन कर अर्थात्‌ इसमें रहा है, शुभ ( भाव) 

आया है न ? है तो बन्ध का कारण, है तो नुकसान का कारण परन्तु आता है; इसलिए उसे 

सेवन करके--ऐसा कहने में आता है। उसमें से हटकर सम्यक्‌ प्रकार से संयम के 
सौष्ठव से क्रमशः परम निवृत्ति.... राग को हटाकर स्वभाव में स्थित होकर निवृत्ति को 
प्राप्त होता हुआ;.... निर्विकल्प आनन्द की दशा को प्राप्त होता हुआ। 

जिसका रम्य उदय समस्त वस्तुसमूह के विस्तार को लीलामात्र से प्राप्त 
हो जाता है ( जान लेता है ) ऐसी शाश्वती ज्ञानानन्दमयी दशा का.... लो! 
ऐसी शाश्वती ज्ञानानन्दमयी दशा का एकान्ततः ( केवल, सर्वथा, अत्यन्त ) 

अनुभव करो। ऐसा यति केवल ज्ञानानन्दमयी दशा को ही अत्यन्त अनुभवो। अकेले 
अतीन्द्रिय आनन्द का अनुभव करो, यही वस्तु का स्वरूप है । कहो, समझ में आया ? ऐसी 

शाश्वत्‌ ज्ञानानन्दमयी दशा। दशा है न ? पर्याय की बात है न! ज्ञानानन्दमयी दशा। अकेला 
ज्ञान नहीं परन्तु उसके साथ आनन्द ( आवे ) । शुभयोग से निवृत्ति, स्वरूप में रमणता करते 

हुए, उसकी प्राप्ति में अकेली ज्ञानानन्दपर्याय को एकान्त से उसे ही अनुभवों । केवल 

अनुभवों सर्वथा अनुभवो, अत्यन्त अनुभवो। यति केवल ज्ञानानन्दमयी दशा को ही 

अत्यन्त अनुभवो, लो! 

इस प्रकार शुभोपयोग-प्रज्ञापन पूर्ण हुआ। लो, निश्चय के आनन्द के दृष्टि- 
ज्ञान और रमणता के काल में शुभविकल्प की क्रिया मुनि को किस प्रकार की होती है, 
उसकी व्याख्या की | समझ में आया ? 

  

  

  

    

  

पंच रत्न गाथाएँ -- २७१ से २७५ तथा परिशिष्ट, 

प्रवचन सुधा, भाग-११ में लिये गये हैं। 

